
Bosna i Hercegovina

Federacija Bosne i Hercegovine

Srednjobosanski kanton/Kanton Središnja Bosna

KANTONALNI SUD NOVI TRAVNIK

Broj: 06 0 K 001490  09 K

Novi Travnik, 07.09.2009. godine

U IME FEDERACIJE BOSNE I HERCEGOVINE!

Kantonalni sud Novi Travnik, u vijeću sastavljenom od sudaca Mehmedalija Huseinović – predsjednik vijeća, te Slavko Marić i Nijaz Krnjić – članovi vijeća, uz sudjelovanje zapisničara Senade Kadić, u krivičnom predmetu protiv  optužene Vilić Igbale, zbog krivičnog djela  teške krađe s podstrekavanjem iz čl. 287 st. 1. tačka a) u vezi sa čl. 32 KZ FBiH i krivičnog djela pripremanje krivičnog djela iz člana 339. KZ FBiH, nakon održanog usmenog, glavnog i javnog pretresa o odlučivanju sporazuma o krivnji u prisustvu kantonalnog tužitelja Kantonalnog tužiteljstva Travnik Mehe Bradić, optužene i njene braniteljice Sanele Dautbegović advokata iz Zenice, dana 07.09.2009. godine donio je, a predsjednik vijeća istog dana javno objavio s l i j e d e ć u:  
P R E S U D U

Optužena: VILIĆ IGBALA,  kći Ibrahima, ostale generalije kao u spisu

K R I V A   J E

Što je:

1. U vremenskom periodu počev od mjeseca februara pa do početka aprila 2009.godine s umišljajem podstrekavala osumnjičene Mušović Adnana, Vilić Nedima, Ahmetović Sabahudina i Feković Amora da učine krivično djelo u cilju pribavljanja protupravne imovinske koristi tako što je prethodno upoznala osumnjičene Varupa Jasmina i Varupa Murisa u Vitezu od kojih je saznala da Smajić Suljo iz sela Bukve posjeduje veću količinu novca u kući, obzriom da su isti komšije oštećenog, osumnjičenom Varupa Jasminu i Varupa Murisu rekla da će dovesti svoju ekipu iz Sarajeva kako bi isti „odradili“ Smajić Sulju, te da ona stoji iza svega i da će i oni dobiti svoj dio nakon obavljenog posla, a potom je u više navrata dolazila u Vitez zajedno sa osumnjičenim Mušović Adnanom, Ahmetović Sabahudinom i Feković Amorom gdje su se sastajali sa osumjičenim Varupa Jasminom i Varupa Murisom radi dogovora oko izvršenja krivičnog djela te su zajedno izvršili obilazak kuće Smajić Sulje, nakon čega su osumnjičeni izvršili krivično djelo u kući Smajić Sulje.

2. Tačno neutvrđenog dana početkom mjeseca marta 2009.godine u mjestu Bukve, pćina Vitez, preduzela radnju koja stvara uvjete za izravno učinjenje krivičnog djela, tako što je zajedno sa Ahmetović Sabahudinom zv.“Sabko“, Feković Amorom zv.Anes, Varupa Murisom, Varupa Jasminom, Kreho Sanelom i Hadžić Muamerom pripremala izvršenje krivičnog djela tako što su izvršili obilazak kuće Smajić Sulje, obzirom da su prethodno imali saznanja da Smajić Suljo u kući posjeduje veću količinu novca, a potom su na raskrsnici u blizini sela Bukve sačekali kako bi se uvjerili da li će Smajić Suljo sa svojom suprugom i mldb. sinom napustiti kuću i naići sa svojim vozilom, pa kada je Smajić Suljo naišao sa svojim vozilom „Kombi“ i kada su se uvjerili da se isti nalazi sam u vozilu, sačekali još izvjesno vrijeme kako bi se uvjerili da li će kuću napustiti njegova supruga i mldb. sin čekajući do ranih jutarnjih sati,  pa kada su se uvjerili da supruga oštećenog Smajić Sulje i njegov mldb. sin nisu napustili kuću odustali su od izvršenja krivičnog djela,

Čime je  počinila krivično djelo „teške krađe s podstrekavanjem“ iz člana 287 stav 1 tačka a. U vezi sa čl. 32 KZ FBiH i krivično djelo „pripremanje krivičnog djela“ iz čl. 339 KZ FBiH,

Na temelju odredbe člana 54 stav 2 tačka b., kao i uz primjenu odredbi članova 42, 43, 49 stav 1, 50 i 51 KZ FBiH, kao i uz primjenu odredbi člana 246 stav 1, 2 i 3 ZKP FBiH, optuženoj i z r i č e za krivično djelo teške krađe s podstrekavanjem iz člana 287 stav 1 tačka a., a u vezi sa čl. 32 KZ FBiH kazna zatvora u trajanju od 6 mjeseci, a za kriv.djelo pripremanje krivičnog djela iz čl. 339 KZ FBiH kazna zatvora u trajanju od 3 mjeseca, pa joj se utvrđuje JEDINSTVENA KAZNA ZATVORA U TRAJANJU OD 8 (OSAM) MJESECI.

U izrečenu kaznu zatvora optuženoj ima se uračunati vrijeme provedeno u pritvoru u trajanju od 13.04.2009.godine do 12.07.2009.godine. 

U skladu s odredbom člana 212 stav 3 ZKP FBiH oštećeni Smajić Suljo i Smajić Ferida se sa  imovinsko pravnim zahtjevom upućuju na parnicu.

Temeljem odredbe člana 202 stav 1 ZKP FBiH optužena se obavezuje da naknadi troškove paušala ovom sudu u iznosu od 50,00 KM. 

Zapisničar                                                       Predsjednik vijeća – sudija

Senada Kadić                                                     Mehmedalija Huseinović

